ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. Ֆինանսների նախարարություն
	26.05.2026թ.
N 01/9-2/13398-2026

	1. Նկատի ունենալով, որ ՀՀ 2026թ. պետական բյուջեի ընդունումից հետո ի հայտ են եկել լրացուցիչ նոր ծախսային նշանակալի պարտավորություններ, որոնց ֆինանսավորման համար 2026թ. պետական բյուջեով նախատեսված Կառավարության պահուստային ֆոնդի միջոցներն արդեն իսկ բավարար չեն (հասանելի միջոցներ առկա չեն)՝ առաջարկում ենք ՀՀ կառավարության պահուստային ֆոնդը չդիտարկել որպես ֆինանսավորման աղբյուր:
	[bookmark: _GoBack]Չի ընդունվել։ Պատճառները նկարագրված են սույն ամփոփաթերթի 3-րդ կետում։

	2. «32003. Բնության հուշարձանների ուսումնասիրություն և անձնագրավորում» միջոցառմանը հատկացվող 1.0 մլն դրամի մասով բացակայում են նշված աշխատանքների հաշվարկ-հիմնավորումները, ինչը հնարավորություն չի տալիս գնահատելու առաջարկվող ֆինանսավորման ծավալի հիմնավորվածությունը։
Ընդ որում, միջոցառման գնումներին վերաբերող մասով բացակայում է հավելված 6-ում նշված 79971150-501 ԳՄԱ կոդով գնման առարկայի ձեռք բերման նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպված ընթացակարգի կամ դրա արդյունքում կնքված պայմանագրի մասին տեղեկատվությունը:

	Պարզաբանում: Հաշվարկի համար հիմք է հանդիսացել նախորդ տարի  շրջակա միջավայրի նախարարության և «Էդգար Արարատի Թամազյան» Ա/Ձ-ի միջև 2024 թվականի օգոստոսի 27-ին կնքված «ՇՄՆ-ԷԱՃ-ԾՁԲ-24/32» ծածկագրով պայմանագրով իրականացված միջոցառման շրջանակում կնքված պայմանագիրը, համաձայն որի պայմանագրի ընդհանուր գինը կազմել է 16.8 մլն դրամ և անձնագրավորվել է 22 բնության հուշարձան (տեղեկատվությունը հրապարակված է գնումների պաշտոնական տեղեկագրում՝  https://gnumner.minfin.am/)։ Պայմանավորված օբյեկտների տեղադիրքով, միմիանց միջև հեռավորություններից, ինչպես նաև միևնույն համայնքում դրանց ընդգրկվածությունից՝ մեկ բնության հուշարձանի անձնագրավորման գինը ըստ նախկինում կնքված պայմանագրի կազմում է մոտ 760.0 հազար դրամ։ Սակայն, մեկ օբյեկտի պարագայում հաստատուն ծախսերն անփոփոխ են և, պայմանավորված այս հանգամանքով, մեկ հուշարձանի համար ծախսերը գնահատվում են մոտ 1.0 մլն դրամ։   
Կազմակերպված գնման ընթացակարգի վերաբերյալ  տեղեկատվությանը հետևյալ հղմամբ https://eauction.armeps.am/hy/public/tender_details/tmid/1a998f0f-e3e4-4a53-80b6-d84e34e0e427 ։

	3. «11006. «Արգելոցապարկային համալիր» բնության հատուկ պահպանվող տարածքների կառավարում» միջոցառմանը 22.1 մլն դրամի հատկացման մասով նշենք, որ 27.03.2026թ. Ֆինանսատնտեսական նախարարական կոմիտեում առաջարկվել էր ՊՈԱԿ-ին 2026թ. համար ֆինանսական միջոցների հատկացումը ներկայացնել պետական բյուջեի եկամուտների և ծախսերի ավելացման հաշվին իրականացնելու տարբերակով:
Այդ առումով, առաջարկում ենք քննարկել շրջակա միջավայրի նախարարության (Նախարարություն) կողմից ապահովվող բյուջեի եկամուտների ավելացման միջոցով կամ առաջնահերթությունների վերանայման միջոցով հարցը Նախարարության 2026թ. բյուջեով հատկացված միջոցների շրջանակում կարգավորելու տարբերակը։
	Չի ընդունվել։ Շրջակա միջավայրի նախարարությունը 23.3 մլն դրամի չափով բյուջետային եկամուտների գեներացում չի կարող ապահովել, քանի որ եկամուտ ձևավորող ծառայություններ չի մատուցում, իսկ պետական տուրքերից ձևավորվող եկամուտներն արդեն իսկ ընդգրկված են 2026 թվականի պետական բյուջեում։
Շրջակա միջավայրի նախարարության 2026 թվականի բյուջեով հատկացված միջոցների շրջանակում  առաջնահերթությունների վերանայման  միջոցով հարցի կարգավորումը տվյալ ժամանակահատվածում իրատեսական չէ, քանի որ բոլոր ծրագրերով նախատեսված ֆինանսական միջոցները պայմանագրերով ծանրաբեռնված են։
Պայմանավորված այն հանգամանքով, որ «Արգելոցապարկային համալիր» ՊՈԱԿ-ի և «Համահայկական խաղերի համաշխարհային կոմիտե» հասարակական կազմակերպության միջև հողերի (հողամասի) կառուցապատման իրավունքի տրամադրման պայմանագիրը կնքվել է 2026 թվականի մայիսի 19-ին, կատարվել է վերահաշվարկ և ներկայացված որոշման նախագծով պահանջվող գումարն ավելացել է 1244.8 հազար դրամով։

	4. Առաջարկում ենք Նախագծի հավելվածներում միմյանց համապատասխանեցնել «Բնության հուշարձանների ուսումնասիրություն և անձնագրավորում» միջոցառման դասիչները:
	Ընդունվել է։ Տեխնիկական վրիպակները շտկվել են։



